
Abstrak: Penyertaan komuniti setempat dalam proses membuat
keputusan berkaitan kelestarian persekitaran sangat penting dalam
menyumbang idea baru, maklumat, analisis serta penyelesaian
kepada permasalahan alam sekitar. Malahan penglibatan komuniti
turut menyumbang kepada pengetahuan dan maklumat asas dalam
menentukan sebarang keputusan atau tindakan yang akan diambil
dalam memastikan alam sekitar terpelihara. Justeru, setiap individu
dalam komuniti perlu menguruskan sumber alam dengan berhemah
dan teliti bagi mengelakkan berlakunya pembaziran sumber alam
secara tidak terkawal. Akhirnya, segala keputusan yang direncanakan
melibatkan penerokaan alam sekitar juga perlu diperhalusi secara
mendalam dan mendapat pertimbangan yang sewajarnya bagi
membolehkan kelestarian alam terjamin. Justeru, buku ini
membincangkan bagaimana komuniti dapat memainkan peranan
mereka ke arah memelihara alam sekitar, malahan contoh kajian kes
disertakan bagi menambah pemahaman di samping menyelitkan
kaedah pengurusan bagi memastikan kelestarian persekitaran
terpelihara.

PRAKATA

Penyertaan komuniti setempat dalam proses membuat
keputusan berkaitan kelestarian persekitaran sangat penting
dalam menyumbang idea baru, maklumat, analisis serta
penyelesaian kepada permasalahan alam sekitar. Malahan
penglibatan komuniti turut menyumbangkepada pengetahuan
dan maklumat asas dalam menentukan sebarang keputusan
atau tindakan yang akan diambil dalam memastikan alam
sekitar terpelihara. Justeru, setiap individu dalam komuniti
perlu menguruskan sumber alam dengan berhemah dan
teliti bagi mengelakkan berlakunya pembaziran sumber
alam secara tidak terkawal.

Akhirnya, segala keputusan yang direncanakan melibatkan
penerokaan alam sekitar juga perlu diperhalusi secara
mendalam dan mendapat pertimbangan yang sewajarnya
bagi membolehkan kelestarian alam terjamin. Justeru, buku
ini membincangkan bagaimana komuniti dapat memainkan
peranan mereka ke arah memelihara alam sekitar, malahan
contoh kajian kes disertakan bagi menambah pemahaman di
samping menyelitkan kaedah pengurusan bagi memastikan
kelestarian persekitaran terpelihara.

Haliza Abdul Rahman, PhD

Jabatan Kesihatan Persekitaran & Pekerjaan
Fakulti Perubatan & Sains Kesihatan/
Institut Pengajian Sains Sosial

Universiti Putra Malaysia

BAB 1
KOMUNITI DAN KELESTARIAN
PERSEKITARAN

Haliza Abdul Rahman

PENGENALAN

Komuniti adalah salah satu komponen penting dalam
mencapai pembangunan lestari. Hal ini kerana mereka
terlibat sama dalam merancang, mengurus, melaksanakan
dan memantau alam sekitar seperti yang dinyatakan dalam
Prinsip 22, Agenda 21 (LA21). Malahan, usaha melindungi
dan memelihara alam sekitar agar sentiasa bersih, sihat,
sejahtera dan lestari sangat berkait dengan sejauh mana
sesuatu komuniti itu sedar, prihatin dan rela terlibat sama
dalam menjaga persekitaran mereka.

Hakikatnya, komuniti adalah elemen terpenting yang
menggerak, melaksana dan mengadaptasi elemen penjagaan
dan perlindungan alam sekitar dalam sesebuah negara. Ini
kerana tanpa sokongan daripada komuniti setempat ianya
akan membantut dan menggagalkan sesuatu program
penjagaan dan pemuliharaan alam sekitar yang hendak
dilaksanakan. Penglibatan komuniti dalam isu berkaitan alam
sekitar juga sangat penting kerana, komuniti memainkan
peranan utama dalam merangka cara penyelesaian kepada
permasalahan alam sekitar yang bersifat tempatan. Selain
itu, pembangunan komuniti menyediakan kerangka yang
lebih baik untuk individu dalam masyarakat bekerjasama
dengan perasaan berkongsi matlamat, tanggungjawab dan
peranan yang jelas (Batten, 1957) dalam memelihara dan
memulihara alam sekitar. Justeru, penglibatan komuniti
yang disepadukan dengan usaha pihak kerajaan (United
Nation, 1960) bagi tujuan mensejahterakan komuniti dan
alam sekitar harus diperkukuhkan ke arah kelestarian
persekitaran. Penyertaan dan penglibatan aktif komuniti
ini selaras dengan hasrat kerajaan untuk mewujudkan

komuniti dan alam sekitar selaras dengan komitmen negara
untuk melaksanakan sepenuhnya inisiatif di bawah Matlamat
Pembangunan Mampan (SDG) 2030.

BAB 2
SEMANGAT KESUKARELAWAN
DALAM KALANGAN BELIA SEBAGAI
EJEN KELESTARIAN KOMUNITI DAN
PERSEKITARAN

Tuan Pah Rokiah Syed Hussain & Hamidi Ismail

PENGENALAN

Pada masa kini, kesukarelawanan (volunteerism) kalangan
belia sememangnya dituntut oleh negara kerana ia
mencerminkan jati diri dan semangat sebagai seorang
warganegara yang bertanggungjawab. Pelbagai isu seperti
bencana alam, ancaman kesihatan persekitaran, pendidikan
yang masih rendah dan nilai sosial kian terhakis sejak
kebelakangan ini jelas memerlukan kerjasama antara
kerajaan dengan komuniti khususnya kesukarelawanan
belia. Menyedari hakikat tersebut, penghayatan belia
berbilang kaum terhadap semangat kesukarelawanan dilihat
sangat penting pada masa kini. Malah, Batson et al. (2002)
dan Wilson (2000) berpandangan kesukarelawanan juga
dianggap suatu nilai teras yang perlu ada bagi komuniti
moden terutamanya dalam kalangan generasi muda.
Menurut Pearce (1982), walaupun tugas mengurus komuniti
adalah bersandarkan bidang kerja agensi kerajaan, namun
demikian kesukarelawanan juga diperlukan bagi membantu
komuniti dan kerajaan agar dapat mengurangkan tekanan
atau bebanan kepada pihak terlibat.

Bagi Azizan (2003), kesukarelawanan memainkan peranan
untuk menjaga kesejahteraan atau kelestarian komuniti
dan penyambung kepada ketamadunan manusia. Seseorang
yang melibatkan diri dalam kesukarelawanan adalah
mereka yang mempunyai keprihatinan sosial, semangat
juang yang tinggi, cintakan alam sejagat/sekitar dan
sanggup berkorban untuk kebaikan dan kebajikan orang lain.

BAB 3
KEPOLISAN MASYARAKAT DALAM
MEREALISASIKAN BANDAR
SELAMAT

Tuan Pah Rokiah Syed Hussain & Hamidi Ismail

PENGENALAN

Pada masa kini, selaras dengan perkembangan pembandaran
di Malaysia pelbagai pendekatan telah diperkenalkan dan
diamalkan dalam mempertingkatkan aspek keselamatan
awam di kawasan bandar. Sasaran terpenting adalah untuk
mempertingkatkan kualiti persekitaran dan kehidupan
melalui keselamatan awam, terutamanya daripada sudut
perlakuan jenayah. Suasana dalam persekitaran penduduk
sama ada di bandar atau luar bandar hendaklah sentiasa
terpelihara daripada kejadian yang mampu mengganggu
kesejahteraan dan keselamatan komuniti. Bagi memastikan
masyarakat tinggal dalam persekitaran yang selamat maka,
pembentukan bandar selamat dilaksanakan. Pelaksanaan
bandar selamat telah diasaskan oleh Jabatan Perancangan
Bandar dan Desa (JPBD) pada tahun 2004 setelah mendapat
kelulusan dalam mesyuarat Jemaah Menteri. Pelaksanaan
program bandar selamat adalah berdasarkan kepada empat
matlamat utama iaitu pertama; mewujudkan sebuah bandar
yang bebas daripada keganasan merosakkan harta benda dan
nyawa seperti ragut, pecah rumah, kecurian dan sebagainya,
kedua; mewujudkan sebuah bandar yang bebas daripada
kemusnahan akibat bencana alam, ketiga; mewujudkan
bandar yang bebas daripada kemerosotan sosial dan moral
seperti penagihan dadah, vandalisme, salah guna kuasa dan
sebagainya, dan keempat; mewujudkan sebuah bandar yang
bebas daripada kemalangan sama ada di luar atau dalam
bangunan seperti kemalangan jalan raya, kebakaran dan
sebagainya (Faizah, 2015).

KESIMPULAN

Peranan pihak polis dalam merealisasikan konsep bandar
selamat terutamanya di kawasan bandar merupakan satu
program mencegah masalah jenayah yang kian meningkat
saban tahun di negara ini. Pihak berkuasa tempatan dan
pihak polis sahaja tidak harus dipertanggungjawabkan untuk
menjaga keselamatan awam tetapi, menjaga keselamatan
awam adalah tanggungjawab bersama termasuklah
masyarakat setempat. Selain itu, matlamat pengecahan
jenayah dan mewujudkan bandar selamat hanya boleh dicapai
melalui penglibatan dan kerjasama antara agensi kerajaan,
pihak swasta dan masyarakat dan kaedah “prevention is
better than cure” harus menjadi pegangan agar kadar
jenayah dapat dikurangkan. Oleh itu, amat bertepatan bagi
semua pihak untuk mengaplikasikan pelaksanaan pencegahan
jenayah secara intensif (“Community Oriented Policing”)
agar dapat mencapai matlamat yang digariskan iaitu
menjadi sebuah negara maju menjelang tahun 2020 yang
bebas daripada kegiatan jenayah dan seterusnya menjamin
keselamatan dan kesejahteraan masyarakat.

PENGENALAN

Pelancongan adalah industri global yang memberi kesan
terhadap kehidupan berjuta manusia, sama ada secara
positif ataupun negatif. Pelancongan massa adalah suatu
bentuk pelancongan yang menguasai industri sebelum
ini  dan perkembangannya menunjukkan kekurangan
pertimbangan terhadap aspek batasan sumber semula jadi,
kesan terhadap hidupan liar, ancaman terhadap identiti
budaya, pengabaian alam sekitar dan pembangunan sosial
serta kurang penyertaan komuniti tempatan dalam membuat
keputusan untuk pemuliharaan semula jadi (Risteski &
Kocevski, 2013). Sehubungan itu, untuk mengurangkan
kesan negatif pembangunan pelancongan, beberapa
penyelidik mencadangkan pelancongan bertanggungjawab
sebagai alternatif terhadap pembangunan pelancongan
(Brunt & Courtney, 1999; Hafiz et al., 2014). Konsep
yang bertanggungjawab dilihat sebagai panduan yang
berguna untuk menyokong dan melindungi destinasi
pelancongan daripada dibanjiri oleh pelancongan massa.
Oleh itu, pelancongan bertanggungjawab muncul sebagai
pendekatan terhadap pengurusan pelancongan, menekankan
tanggungjawab pemain dalam sektor pelancongan dan
destinasi pelancongan secara umum, mengambil tindakan
untuk mencapai pembangunan pelancongan yang lestari
(Tourism Department of the Cape Town City, 2009).

Sejak tahun 1970-an, pelancongan bertanggungjawab
sudah mula dianggap sebagai suatu “bentuk pelancongan
baharu” dan meletakkan dirinya dalam paradigma

Untuk itu, penglibatan masyarakat setempat, pengusaha
pelancongan, kerajaan dan pihak pemegang taruh yang lain
dalam menambah baik kualiti industri pelancongan negara
amat digalakkan agar boleh menjadi contoh dan model
pelancongan bertanggungjawab yang boleh diaplikasikan di
negara lain kelak.

BAB 5
PERANAN MASYARAKAT DALAM
USAHA MENANGANI PENINGKATAN
SISA MAKANAN

Azrina Sobian

PENGENALAN

Ketika ini, masalah peningkatan sisa makanan merupakan
antara masalah utama yang dihadapi oleh kebanyakan negara
di dunia, termasuk Malaysia. Data penghasilan sisa makanan
setahun di beberapa negara maju menunjukkan bahawa
Amerika Syarikat (AS) menghasilkan 61 juta tan metrik sisa
makanan setahun; Jepun, 21 juta tan metrik setahun; United
Kingdom (UK), 14 juta tan metrik setahun dan Australia 4 juta
tan metrik setahun (Kibria, 2017). Di Malaysia, data 2016
menunjukkan bahawa 37,000 tan sisa pepejal dibuang setiap
hari dan jumlah ini sentiasa meningkat dari tahun ke tahun.
Daripada jumlah itu, 45 peratus atau lebih kurang 16,650 tan
sampah adalah sisa makanan (SWCorp, 2017). Peningkatan
sisa makanan bukan sahaja menjadi punca kemerosotan
kualiti alam sekitar tetapi turut memberi tekanan kepada
sosial dan ekonomi sesebuah negara. Oleh sebab itu, pelbagai
negara di dunia telah melaksanakan usaha-usaha tertentu
untuk menangani masalah tersebut.

Di Malaysia, masalah peningkatan sisa makanan kurang
diberi perhatian berbanding masalah alam sekitar lain
seperti jerebu, penebangan hutan, kepupusan hidupan liar,
tanah runtuh dan pencemaran bahan kimia. Berkemungkinan
keadaan tersebut disebabkan oleh sikap masyarakat yang
tidak peduli terhadap sisa yang telah dihasilkan. Sikap tidak
peduli ini wujud kerana berlakunya pemisahan masyarakat
dengan sampah yang dihasilkan berikutan adanya pihak lain
yang akan menguruskan sisa tersebut.

BAB 6
PENCEMARAN PARTIKEL TERAMPAI
(PM.,) DAN IMPAKNYA DALAM
KALANGAN KOMUNITI

Mohamad Ihsan Mohamad Ismail, Mohd Hairy Ibrahim, &
Nor Kalsum Mohd Isa

PENGENALAN

Peningkatan jumlah populasi manusia bersama-sama dengan
aktiviti ekonomi telah mencemari udara yang akhirnya
memberi impak kepada kesihatan masyarakat khususnya
yang melibatkan sistem respiratori. Peningkatan dalam
tahap pencemaran udara telah menjadi antara faktor
utama kepada kesihatan masyarakat dan isu alam sekitar
bagi negara membangun dan negara maju (World Health
Organisation, 2006). Para pegawai yang mengawal selia
kadar pencemaran udara dan ahli-ahli sains berusaha untuk
memahami kesan pencemaran tersebut kepada manusia
terutama dari kawasan rendah di bandar yang serba moden
(Robert, 2003). Dalam usaha mempelbagaikan kemajuan di
Malaysia, sektor pembinaan turut mengalami perkembangan
yang mantap misalnya pada tahun 2006, sektor pembinaan
telah meningkat sebanyak 0.7% berikutan pelaksanaan
sebahagian besar 880 projek baru dan meningkat kepada
5,644 projek pada tahun 2015 iaitu meningkat lebih 6 kali
ganda (CIDB, 2015).

Pangkalan data yang meliputi 3000 buah bandar di 103 buah
negara termasuk Malaysia, menunjukkan bahawa pencemaran
udara sangat berkait rapat dengan masalah kesihatan yang
dialami oleh masyarakat disebabkan oleh kemerosotan
kualiti udara kawasan bandar seperti partikel terampai
dan gas, risiko strok, penyakit jantung, barah paru-paru
serta penyakit pernafasan kronik, termasuk asma yang

BAB 7
PENGLIBATAN KOMUNITI
TEMPATAN DALAM PEMBANGUNAN
PELANCONGAN GUNUNG DI
MALAYSIA

Arnold Samih & Jabil Mapjabil

PENGENALAN

Pelancongan merupakan salah satu industri yang besar
dan paling pesat berkembang di seluruh dunia termasuk
di Malaysia (Roslizawati et al., 2018) dan diiktiraf sebagai
pemangkin utama pertumbuhan pembangunan sosioekonomi
di kawasan destinasi pelancongan luar bandar (Fong et al.,
2014). Kepesatan perkembangan industri ini disebabkan oleh
pertumbuhan ekonomi global yang semakin baik di samping
peningkatan kualiti hidup penduduk dunia seperti kadar
pendapatan, kesihatan dan waktu terluang. Kesan daripada
itu, mereka berupaya melakukan perjalanan ke setiap
pelusuk dunia untuk bercuti, rekreasi dan pelbagai tujuan
yang lain (Muhammad & Hanizah, 2016). Selain itu, industri
ini mengalami pertumbuhan pesat hasil daripada sokongan
holistik komuniti tempatan yang terlibat secara langsung
dan tidak langsung dalam industri pelancongan (Mohd Hafiz
et al., 2013). Kepesatan ini mampu menjadi ejen perubahan
terhadap landskap ekonomi, sosial dan alam sekitar sesebuah
kawasan atau destinasi pelancongan (Muhammad & Hanizah,
2016).

Industri pelancongan dikenal pasti sebagai nadi utama
pembangunan Malaysia ke arah mencapai status negara maju
(Zurina, 2015). Industriini turut mewujudkan pelbagai peluang
pekerjaan dan pendapatan sampingan kepada komuniti
setempat terutamanya di kawasan luar bandar (Zanisah
et al., 2009). Oleh itu, kerajaan Malaysia memfokuskan

BAB 8
KONSEP “3R” DALAM KALANGAN
PELAJAR SEKOLAH RENDAH

Siti Marwanis Anua, Norhasmah Mohd Zain, Nursalwana
Sofea Marzuki & Nur Nasuha Khairul Anwar

PENGENALAN

Persekitaran yang sihat dan selamat boleh dicapai dengan
melaksanakan pengurusan sisa pepejal secara sistematik.
Pertambahan dalam pengeluaran sisa pepejal dan dasar
serta amalan pengurusan sisa pepejal yang lemah dan
tidak mencukupi adalah satu isu yang serius. Setiap tahun,
kerajaan membelanjakan sejumlah kos yang besar bagi
pengumpulan dan pelupusan sisa pepejal, namun sistem
pengurusannya masih tidak mencukupi (Manaf et al., 2009).
Pertumbuhan penduduk, urbanisasi yang berkembang
pesat, dan perkembangan sosio-ekonomi seiring dengan
peningkatan taraf hidup, telah mengakibatkan peningkatan
jumlah penghasilan sisa pepejal di seluruh dunia. Secara
purata, negara maju menjana 521.95-759.2 kg sisa pepejal
bagi setiap orang setahun (kpc) dan 109.5-525.6 kpc oleh
negara membangun (Karak et al., 2012). Penghasilan sisa
pepejal di Malaysia telah meningkat daripada 9.0 juta ton
pada tahun 2000 kepada 10.9 juta ton pada tahun 2010.
Dianggarkan ianya meningkat kepada 12.8 juta ton pada
tahun 2015 dan 15.6 juta ton pada tahun 2020 (Agamuthu
& Victor, 2011). Malangnya, kekurangan pusat pelupusan
sisa pepejal dalam arus urbanisasi boleh membawa
kepada masalah alam sekitar yang serius. Ini seterusnya
menjejaskan kesihatan manusia dan haiwan malah turut
memberi implikasi terhadap ekonomi sesebuah negara. Alam
sekitar dan kesihatan awam akan menjadi sangat berisiko
ekoran dari kecuaian manusia. Manusia menjana sisa pepejal
secara berterusan dan jika ianya dibuang merata tempat,
tidak dikumpulkan dan dilupuskan dengan baik, ia boleh

BAB 9
KOMUNITI PINGGIR BANDAR DAN
AMALAN PENGURUSAN E-SISA

Mohammad Tahir Mapa, Fionna George, Molia Sebi Ak
Denggai, Jasni Jafar, Ethel Sebastian Daraup & Adi Jafar

PENGENALAN

Peningkatan tahap pendapatan, perbandaran dan
perindustrian dikebanyakan negara membangun membawa
kepada peningkatan dalam jumlah barangan elektrik
dan elektronik (Balde et al., 2017). Kehidupan moden
memerlukan pergantungan kepada teknologi sama ada
untuk kegunaan harian mahupun dalam pelbagai sektor lain.
Ini dikaitkan dengan kehendak dalam kehidupan pada masa
ini yang memerlukan setiap sesuatu perlu dilakukan dengan
cepat dan dalam waktu yang singkat. Oleh itu, mahu atau
tidak, ini merupakan trend pada masa kini yang memerlukan
komuniti menyesuaikan diri dengan perkembangan ini.
Teknologi perhubungan seperti penggunaan telekomunikasi
dan juga penggunaan barangan elektrik di rumah adalah
antara yang pesat berkembang. Keperluan perhubungan
melalui aplikasi media sosial seperti whatsapp, facebook
dan instagram menjadikan alat perhubungan seperti
telefon bimbit menjadi instrumen yang penting dan paling
pesat berkembang di dunia pada masa ini. Permintaan
tinggi daripada semua golongan masyarakat sama ada dari
kalangan berpendapatan tinggi atau yang berpendapatan
rendah telah menyebabkan wujudnya “brand” yang lebih
mudah dimiliki oleh semua golongan. Dalam masa kurang dari
satu dekad, telefon bimbit telah berubah daripada menjadi
barang mewah kepada satu bentuk keperluan di seluruh
dunia (Repke, 2003). Peningkatan ini juga dapat dikaitkan
dengan kemajuan internet yang dahulunya hanya boleh
dicapai dengan menggunakan komputer sama ada di pejabat
atau di rumah. Namun pada hari ini, capaian internet telah

KESIMPULAN

Pengurusan sisa pepejal menjadi lebih kompleks dengan
bertambahnya sisa elektronik di pasaran. Oleh itu,
pengurusan yang lebih sistematik diperlukan dalam
menangani pembuangan sisa elektronik dan elektronik.
Kesan buruk kepada alam sekitar dan manusia harus menjadi
titik tolak kepada keperluan pengurusan yang lestari
pada masa depan. Usaha untuk mendedahkan akan peri
pentingnya isu ini kepada masyarakat mesti diberi penekanan
oleh agensi dan pihak berkaitan memandangkan jumlah
barangan elektrik dan elektronik yang sentiasa meningkat
selari dengan perkembangan teknologi. Malahan, penduduk
bandar mahupun luar bandar akan terus bergantung kepada
teknologi  dalam urusan seharian mereka. Penghasilan
produk yang murah menjadikan pemilikan barangan elektrik
dan elektronik tidak lagi menjadi masalah bagi orang
ramai. Persoalannya, dimanakah tempat untuk mereka
membuangnya jika barangan tersebut sudah tidak digunakan
lagi? Apakah kemudahan pengutipan di kawasan perumahan
sudah disediakan oleh pihak berkuasa? Jika perkara ini gagal
diselesaikan, kemungkinan besar ianya akan berakhir di
tapak pelupusan atau pun di kawasan lain seperti sungai dan
belukar.

PENGENALAN

Kehidupan manusia sejak daripada dahulu lagi berhubungan
rapat dengan alam sekitarnya. Sama ada disedari atau tidak
kehidupan manusia bersama alam sekitarnya di lalui sejak
dilahirkan dan hari dia meninggalkan dunia ini. Manusia
memerlukan alam sekitar yang sihat bagi mendapatkan
bekalanmakanandanoksigenuntuk meneruskankelangsungan
kehidupan. Manusia sebagai makhluk atau spesis paling
dominan di bumi mempunyai akal dan pengetahuan untuk
mencapai serta memenuhi kehendak dan keperluan dan ini
memerlukan mereka meneroka dan merubah persekitaran
semula jadi mengikut keperluan kehidupan mereka
sehinggalah terciptanya kawasan petempatan, bandar dan
sebagainya. Walau bagaimanapun akal yang dikurniakan
tuhan serta kesedaran manusia berdasarkan kepada
pengalaman telah menerbitkan rasa bersalah dalam diri
jika tidak menguruskan alam sekitar dengan baik kerana
kehidupan generasi masa depan akan terjejas jika alam
sekitar tidak dijaga sebaiknya. Justeru, kesedaran tentang
konservasi perlu diberi perhatian mendalam terutaman
kalangan generasi muda seperti pelajar pra universiti
yang akan menjadi pemimpin pelapis yang boleh membuat
keputusan penting pada masa hadapan.

Konservasialam mencakupi keadaan yang mana pemanfaatan,
perlindungan, pelestarian, serta terjaminnya alam sekitar
dan kesinambungan ekosistem yang berterusan pada masa
kini dan berlarutan sehingga masa hadapan. Konservasi alam

KESIMPULAN

Kesimpulannya, kajian ini mendapati bahawa tahap
kesedaran pelajar tingkatan enam di daerah Temerloh,
Pahang terhadap konservasi alam sekitar adalah tinggi. la
dapat dilihat pada nilai min yang telah diperoleh yang mana
tahap pengetahuan pelajar terhadap konservasi alam sekitar
adalah tinggi. Daripada segi tahap sikap pelajar terhadap
konservasi alam sekitar, didapati bahawa sikap pelajar
terhadap konservasi alam sekitar adalah tinggi. Pada masa
yang sama, tahap tingkah laku pelajar terhadap konservasi
alam sekitar adalah berada di tahap yang tinggi juga. Di
samping itu, hubungan antara pengetahuan dengan sikap
pelajar terhadap konservasi alam sekitar adalah baik dan
positif. Begitu juga hubungan antara sikap dengan tingkah
laku yang juga positif. Keadaan ini menunjukkan bahawa
kesedaran pelajar terhadap konservasi alam sekitar adalah
tinggi. Oleh itu, tahap kesedaran terhadap konservasi alam
sekitar ini akan membantu untuk meningkatkan pemulihan
alam sekitar yang semakin teruk ini menjadi lebih baik
pada masa akan datang. Dibantu pula dengan kajian yang
dilakukan ini yang akan memudahkan pihak yang berkaitan
untuk membentuk insan yang mempunyai kesedaran terhadap
konservasi alam sekitar yang tinggi.

PENGENALAN

Di Malaysia industri pembinaan merupakan sektor ekonomi
utama yang menyumbang dengan ketara terhadap
pertumbuhan ekonomi negara berbanding industri lain seperti
pembuatan, perindustrian dan perlancongan (Mirawati et al.,
2015). Aktiviti pembinaan yang lazimnya berlaku di kawasan
atau dalam bandar adalah melibatkan struktur jalan raya,
bangunan komersial dan juga persimpangan bertingkat.
Sturuktur ini dibina bagi memenuhi keperluan masyarakat
bandar dan sekitarnya serta bagi mengurangkan kesesakan
lalu lintas.

Isu kesesakan lalu lintas seringkali dikaitkan dengan kawasan
bandar, terutamanya pada waktu puncak. Menurut Haryati
(2011), kini hampir semua negara di dunia mengalami
masalah bahaya fizikal dan bukan fizikal seperti bunyi
bising, kesesakan trafik, pencemaran udara dan banjir
kilat. Keadaan ini berlaku kerana terdapat peningkatan
penggunaaan kenderaan di kawasan bandar. Senario ini telah
menyebabkan berlakunya peningkatan jumlah kemalangan
dan kematian dalam kalangan pengguna jalan raya dari
tahun ke tahun. Jadual 1 menunjukkan statistik kematian
pengguna jalan raya di bandarr utama seperti Kuala Lumpur,
Pulau Pinang, Selangor, Kuala Lumpur, Johor dan Perak dari
2012-2016.

255

KOMUNITI DAN ISU KELESTARIAN PERSEKITARAN.indd 255 @ 23/1/2022 3:22:05 PM



®

Komuniti dan Isu Kelestarian Persekitaran

BIBLIOGRAFI

Abdul Samat Hadi, Abdul Hadi Herman Shah, Ahmad Fariz
Mohamed & Shaharudin Idrus. (2006). Mencari
Kelestarian Bandar Kecil. Bangi. Universiti Kebangsaan
Malaysia.

Abdul Hadi Herman Shah, Abdul Samat Hadi, Shaharudin Idrus
& Ahmad Fariz Mohamed. (2010). Kelestarian Bandar
sebagai Habitat Manusia. Sari- International Journal
of Malay World and Civilisation, 28(2):175-194.

Ali, M. S. & Singh, B. K. (2017). Bridge and Flyover
Construction: A Review, 4(9): 2347 -4718

Barry, W. 1999. Dlm. Haliza Abd Rahman. (2018). Kelestarian
bandar: Konsep dan pengaplikasinya di Malaysia. Dlm.
Haryati Shafii, Azlina Md Yassin & Sharifah Meryam
Shareh Musa. Konflik Alam Sekitar dan Pembangunan.
Batu Pahat. Universiti Tun Hussein Onn Malaysia, Johor.

Boyatzis, R.E. (1998). Transforming qualitative information:
Thematic analysis and code development. Sage
Publications, Incorporated, Thousand Oaks.

Chua, Y. P. Kaedah dan statistik Penyelidikan: Kaedah
penyelidikan. Edisi Pertama. Malaysia: Mc Graw Hill
Education. 2006.

Cernea, Michael M. (2000). Risks, safeguards and
reconstruction: A model for population displacement
and resettlement. Economic and Political Weekly,
35(41):3659-3678.

Haryati Shafii. (2011). Keselesaan di jalan raya mempengaruhi
kualiti hidup masyarakat di bandar. Dlm. Haryati
Shafii. Isu-isu Kualiti Hidup Masyarakat Di Bandar.
Batu Pahat. Universiti Tun Hussein Onn Malaysia, Johor.

Haliza Abd Rahman. (2018). Kelestarian Bandar: Konsep dan
pengaplikasiannya di Malaysia. Dlm. Haryati Shafii,
Azlina Md Yassin & Sharifah Meryam Shareh Musa.
Konflik Alam Sekitar dan Pembangunan. Batu Pahat.
Universiti Tun Hussein Onn Malaysia, Johor.

278

KOMUNITI DAN ISU KELESTARIAN PERSEKITARAN.indd 278 @ 23/1/2022 3:22:06 PM



®

Bab 11: Industri Pembinaan Dan Peranan Komuniti Ke Arah Kelestarian
Persekitaran Bandar

Imran,M., & Low, N. (2007). Institutional, technical and
discursive path dependence in transport planning
in Pakistan. International Development Planning
Review, 29: 319-352.

Incikshahrul. 2017. Peta Bandar Tanah Merah. SkyscraperCity.
com. 2017. Dicapai pada 31 Mac 2 0 1 8
dari http://www.skyscrapercity.com/showthread.
php?t=2018789.

Jabatan Kerja Raya Tanah Merah, 2018.

Krejcie, R.V. & Morgan, D.W..1970. Determining sample size
for research activities. Educational and Psychological
Measurement. 30: 607-610.

Maitra, B., Azmi, M., Kumar, N. & Sarkar, J. R. (2004). Modeling
Traffic Impact of Flyover at an Urban Intersection
Under Mixed Traffic Environment, 27: 57-68.

Majlis Daerah Tanah Merah. 2018.

Mirawati, B. N. A., Othman, S. N. & Risyawati, M. |. (2015).
supplier-contractor partnering impact on construction
performance: A study on Malaysian construction
industry, 3(1): 29-33.

Mutalib. M. H. A. (2017). Persimpangan bertingkat atasi
masalah di Tanah Merah. Utusan Online. Dicapai
pada 3 Mac 2018 dari https://www.bharian.com.
my/berita/nasional/2018/02/394298/tn50-bawa-
aspirasi-baharu-anak-muda.

Narayanan, S. & Rostam, K. (2012). Impak Sosial Pembangunan
Bandar Baru Putrajaya Terhadap Penduduk Asal: Kes Isi
Rumah Yang Dipindahkan Ke Taman Permata, Dengkil,
Selangor, 8(4): 75-87.

Nayan, N., Jahi, J. M. & Mohamed, A. L. (2011). Impak
Pembangunan Terhadap Persekitaran Zon Pinggir Pantai
DiNegeriPerak: Satu Ringkasan Penyelidikan. Prosiding
Kolokium Siswazah Institut Alam Dan Tamadun
Melayu. Universiti Kebangsaan Malaysia (UKM).

279

KOMUNITI DAN ISU KELESTARIAN PERSEKITARAN.indd 279 @ 23/1/2022 3:22:06 PM



®

Komuniti dan Isu Kelestarian Persekitaran

Olszewski, P. (1993). “Overall Delay, Stopped Delay and Stops
at Signalized Intersections.” Journal of Transportation
Engineering, ASCE, 119(6): 835-842.

Rusli, R. (2004). kematian akibat kemalangan jalan raya
dicatat dari tempoh Januari hingga September 2017
Cadangan Reka Bentuk Persimpangan Utama Politeknik
Kota Kinabalu, Sabah. Queensland University of
Technology.

Sawacha, E., Naoum, S., & Fong, D. (1999). Factors
affecting safety performance on construction sites.
International Journal of Project Management, 17(5):
309-315.

Saleh, S. M., Sugiarto, S., Hilal, A., & Ariansyah, D. (2017).
A study on the traffic impact of the road corridors
due to flyover construction at Surabaya intersection,

Banda Aceh of Indonesia. AIP Conference Proceedings
1903(1), 060005.

Shreedhar, R. (2015). Recent Trends in Design and
Construction of flyovers. Associate Professor, Civil
Engineering Department, KLSGIT, Belgaum.

Statistik Pengangkutan Malaysia. (2016). Dicapai pada 28
Mei 2018 dari http://www.mot.gov.my/my/Statis-
tik%20Tahunan%20Pengangkutan/Statistik%Pengang-
kutan%20Malaysia%202016.pdf.

Yasin, H., Usman, M., Rashid, H., Nasir, A., Sarwar, A. &
Randhawa, I. A. (2017). Guidelines for Environmental
Impact Assessment of JHAL flyover and underpass
project in Faisalabad. Geology, Ecology, and
Landscapes, 1(3): 205-212.

Zannat, E. K., Showkat, S. & Islam, M. R. (2014). A
Methodology for Assessing the Performance of
Structural Measures to Mitigate Traffic Congestion: A
Case Study of Chittagong Port Flyover, 7: 53-62.

280

KOMUNITI DAN ISU KELESTARIAN PERSEKITARAN.indd 280 @ 23/1/2022 3:22:06 PM



BAB 12
PENEMPATAN SEMULA SETINGGAN
KE ARAH KELESTARIAN

Sharifah Meryam Shareh Musa

PENGENALAN

Proses perbandaran yang sangat pesat di Malaysia telah
memberikan pelbagai kesan kepada penduduk di bandar-
bandar utama negara. Penghijrahan masyarakat dari desa
ke bandar adalah salah satu daripada faktor utama yang
mendorong kepada pertumbuhan penduduk yang pesat.
Akibat pertumbuhan dan perkembangan bandar yang tinggi,
pelbagai impak sosial yang timbul melanda bandar-bandar
tersebut dan salah satunya adalah kekurangan rumah
terutama rumah kos rendah (Agus, 2005). Akibat daripada
kekurangan perumahan kos rendah ini, maka tumbuhlah
penempatan setinggan seperti cendawan tumbuh selepas
hujan. Lebih teruk lagi apabila penempatan setinggan ini
menjadi tumpuan dan tempat berselindung untuk pendatang
asing tanpa izin.

Permasalahan setinggan sudah ‘menghantui’ negara sejak
dahulu lagi, malahan masalah setinggan ini juga menjadi
masalah utama negara maju yang lain. Golongan masyarakat
berpendapatan rendah khususnya tidak mempunyai pilihan
lain untuk mencari tempat berteduh di bandar yang serba
moden serta taraf hidup yang tinggi ini, justeru hanya
penempatan setinggan menjadi pilihan sebagai tempat untuk
‘bernafas’ di bandar yang serba maju. Tambahan pula nilai
untuk sebuah rumah di bandar pada masa kini adalah tinggi
membebankan lagi golongan berpendapatan rendah untuk
memiliki rumah yang sah.

BAB 13
GUNA TANAH AKUAKULTUR
DAN IMPAKNYA TERHADAP
PEMBANGUNAN SUNGAI

Jemmy Amanda Sipatau & Jabil Mapjabil

PENGENALAN

Di Malaysia, kegiatan akuakultur bermula secara kecil-
kecilan pada sekitar tahun 1930-an, namun mula mendapat
perhatian lewat tahun 1970-an (Raduan, 2011). Pada
dasarnya, matlamat utama aktiviti akuakultur adalah
untuk menyediakan sumber keperluan makanan kepada
penduduk setempat. Komuniti luar bandar menjalankan
aktiviti ekonomi berasaskan perikanan dan akuakultur
untuk memperbaiki taraf sosial ekonomi dan menyediakan
keperluan protein bagi masyarakat tersebut. Dewasa ini,
kegiatan akuakultur telah menjadi salah satu industri yang
amat penting dalam pembangunan ekonomi negara (Mohd
Fariddudin et al., 2017). la dilaksanakan secara intensif dan
besar-besaran di kebanyakan tempat khususnya di negara
membangun. Pernyataan tersebut turut disokong oleh
Huisman (1989, dalam Firuza (2005), ia bertujuan untuk
memenuhi permintaan pasaran dengan menjana pendapatan
secara lumayan, menyediakan peluang pekerjaan serta
meningkatkan pendapatan komuniti luar bandar. Menurut
Sharihan et al. (2018), Malaysia menduduki tangga ke-15
sebagai pengeluar hasil akuakultur pada peringkat global
iaitu dengan mencatatkan jumlah pengeluaran sebanyak
521,000 tan metrik. Tambahan itu, sektor akuakultur telah
menyumbang sebanyak 8.9 peratus kepada jumlah Keluaran
Dalam Negara Kasar (KDNK) dengan mewujudkan anggaran
1.7 juta pekerjaan untuk rakyat Malaysia.

BAB 14
STRATEGI ADAPTASI KOMUNITI
DATARAN BANJIR: PENDEKATAN KE
ARAH KELESTARIAN PERSEKITARAN
DI DATARAN BANJIR

Adi Jafar, Mohammad Tahir Mapa, Nordin Sakke, Fionna
George, Molia Sebi Dinggai, Ethel Sebastian Daraup

PENGENALAN

Konsep kelestarian merupakan satu paradigma pemikiran
futuristik. Hal ini kerana, konsep tersebut adalah bersifat
holistik dengan mengambil kira keseimbangan dalam konteks
yang lebih luas merangkumi keseimbangan persekitaran,
ekonomi dan sosial dalam merancang pembangunan serta
meningkatkan kualiti hidup. Prinsip asas kepada konsep
tersebut adalah wujudnya pergantungan secara langsung
mahupun tidak langsung terhadap elemen semula jadi
untuk tujuan pelbagai keperluan hidup demi mencapai
kesejahteraan (Zamhari dan Peruma, 2016). Oleh hal
demikian, konsep kelestarian menekankan aspek kemajuan
pembangunan namun dalam masa yang sama mengekalkan
kemakmuran dan warisan sumber alam. Penekanan diberikan
kepada aktiviti pemeliharan dan pemuliharaan alam tabii’
agar ianya tidak terancam oleh kemajuan pembangunan
modenisasi (Malek, 2015).

Perkara ini sesuai dengan matlamat pembangunan lestari
iaitu pembangunan yang memenuhi keperluan masa Kkini
tanpa menjejaskan keupayaan generasi akan datang untuk
memenuhi keperluan mereka. Dalam erti kata lain, manfaat
pembangunan mampu dinikmatioleh satu generasi ke generasi
yang lain secara berterusan. Konotasi makna manafaat
pembangunan tersebut tidak hanya bermaksud manfaat
yang diperolehi daripada pertumbuhan pembangunan
fizikal tapi juga merangkumi manfaat daripada penjagaan

327

KOMUNITI DAN ISU KELESTARIAN PERSEKITARAN.indd 327 @ 23/1/2022 3:22:07 PM



®

Bab 14: Strategi Adaptasi Komuniti Dataran Banjir: Pendekatan Ke Arah
Kelestarian Persekitaran

BIBLIOGRAFI

Agrianita, E., Anggrani, A., & Pratiwi, H. (2011). Pembangunan
Vertikal: Upaya Menangani Peningkatan Kebutuhan
Tempat Tinggal Terkait Jumlah Penduduk Yang Terus
Bertambah Dan luas Lahan Yang Semakin Terbatas.
Institut Pertanian Bogor

Badan Perencanaan Pembangunan Nasional (BPPN). (19
Febuari 2007). Penjelasan Menteri Negara PPN/
Kepala BAPPENAS tentang Hasil Penilaian Kerosakan
Dan Kerugian Pascabencana banjir Awal Febuari 2007
Di Wilayah Jabodetabek (Jakarta, Bogor, Depok,
Tangerang Dan Bekasi)

Cancado, V., L. Brasil, N. Nascimento And A. G. (2008).
Flood Risk Assessment In An Urban Area: Measuring
Hazard And Vulnerability. Proceedings Of The 11th
International Conference On Urban Drainage, (CUD’
08), Edinburgh, Scotland

Chan N. W. (2002). Pembangunan, Pembandaran Dan
Peningkatan Bahaya Bencana Air Di Malaysia-Isu,
Pengurusan Dan Cabaran. Universiti Sains Malaysia,
Pulau Pinang

Chow W. (2015). Sistem Saliran Lestari: Bio-Ecological
Drainage System (BIOECODS). Di akses daripada
epsmg.jkr.gov.my pada 05 Mei 2019

Emma, P. (2011). Vulnerability, Adaptation, and Resilience
to Floods and Climate Change-Related Risks among
Marginal, Riverine Communities in Metro Manila.
Asian Journal of Social Science 39 (2011) 425-445

Green, C. H., Parker D. J., & Tunstall, S. M. (2000).
Assessment of Flood Control and Management Options.
Flood Hazard Research Centre, Middlesex University
Secretariat of the World Commission on Dams P.O. Box
16002, Vlaeberg, Cape Town 8018, South AfricaHadi,
A. S., Idrus, Shaharudin & Shah, A. H. H. (2004).

341

KOMUNITI DAN ISU KELESTARIAN PERSEKITARAN.indd 341 @ 23/1/2022 3:22:08 PM



®

Komuniti dan Isu Kelestarian Persekitaran

Persekitaran Bandar Lestari Untuk Kesejahteraan
Komuniti. Malaysian Journal Of Environmental
Management 5: 3 - 29

Haryati, S., Sharifah M. S. M., & Nurasyikin, M. (2011). Kajian
Kesanggupan Pemilik Rumah Untuk Mendapatkan
Perlindungan Daripada Banjir. Kajian Dibentangkan Di
Persidangan Kebangsaan Masyarakat, Ruang Dan Alam
Sekitar. Pulau Pinang: Penerbitan USM

Hashim, Md., N., Mohammad, S., Aiyup, K & Yahya. N.,
(2011). Pembangunan Tanah Hutan Dan Fenomena
Banjir Kilat: Kes Sungai Lembing, Pahang. 6(2): 155-
169, 2011. ISSN: 1823-884x

Huda. I. A. S (2016). Bentuk-Bentuk Adaptasi Masyarakat
Dalam Menghadapi Bencana Banjir (Studi Kasus
Di Desa Pelangwot Kecamatan Laren Lamongan).
Prosiding Seminar Nasional Geografi Ums 2016 Upaya
Pengurangan Risiko Bencana Terkait Perubahan Iklim.
Isbn: 978-602-361-044-0

International Borneo Research Council Conference (BRC),
UMS, 5-7 Ogos 2014

Jabatan Perancangan Bandar Dan Desa Semenanjung Malaysia
Kementerian Kesejahteraan

Bandar, Perumahan Dan Kerajaan Tempatan. (2014). Garis
Panduan Pemuliharaan Dan Pembangunan Kawasan
Sensitif Alam Sekitar (KSAS) Dataran Banjir, Tanah
Lembap, Bekas Lombong, Tasik & Sungai. Jabatan
Perancangan Bandar dan Desa Semenanjung Malaysia
Kementerian Kesejahteraan Bandar, Perumahan dan
Kerajaan Tempatan

Jabatan Perangkaan Malaysia. (2005). Bank Data Negeri/
Daerah Malaysia 2005, Kuala Lumpur

Jabatan Perangkaan Malaysia. (2018). Siaran Akhbar Anggaran
Penduduk Semasa, Malaysia, 2017-2018. Diperoleh
daripada, https://www.dosm.gov.my diakses pada 02
Mei 2019

342

KOMUNITI DAN ISU KELESTARIAN PERSEKITARAN.indd 342 @ 23/1/2022 3:22:08 PM



®

Bab 14: Strategi Adaptasi Komuniti Dataran Banjir: Pendekatan Ke Arah
Kelestarian Persekitaran

JPS Negeri Selangor. (2017). Saliran Mesra Alam JPS Negeri
Selangor. Diperoleh daripada water.selangor.gov.my
diakses pada 02 Mei 2019

Jafar A., Mapa, M. T., & Sakke, N. (2014). Pengurusan
Mitigasi Banjir: Kajian Perbandingan Kaedah Mitigasi
Di Lembangan Sungai Menggatal, Kota Kinabalu,
Sabah. 12th

Jafar A., Mapa, M. T., & Sakke, N. (2016). Impak Aktiviti
Pembangunan Terhadap Tren Kekerapan & Magnitud
Banjir Di Lembangan Sg. Menggatal. Jurnal Kinabalu,
12: 12.

Karno, R. B., JKKK Kg. Bekalau temubual pada 15.04.18

Komi K., Barnabas, A. A., & Diekkruger, B. (2016). Integrated
Flood Risk Assessment of Rural Communities in the
Oti River Basin, West Africa. Diperoleh daripada
www.mdpi.com/Journal/Hydrology 2016, 3, 42;
doi:10.3390/hydrology3040042

Loucksjery, D. P. & Stedinger, R. (2007). Thoughts On The
Economics Of Floodplain Deveploment In The U.S
O.F Vasiliev, P.H.A.J.M Van Gelder, E.J Plate & M.V
Bolgov. Extreme Hydrological Events: New Concepts
For Security. Springer, The Netherlands.

Madran, E. & Tongkul, F. (2011). Pengaruh Morfologi Ke Atas
Kejadian Banjir Di Kawasan Pekan Beaufort, Sabah.
National Proceeding Geosciences Conference 2011.
Kuala Lumpur: Universiti Malaya.135-136

Malek, J. A. (2015). Simbiosis pembangunan mapan pelbagai
dimensi untuk Daerah Maran. GEOGRAFIA OnlineTM
Malaysian Journal of Society and Space 11 issue 8 (124
- 135) 124Themed Issue on Attitudinal and Institutional
Dimensions of Malaysia’s Development © 2015, ISSN
2180-2491

343

KOMUNITI DAN ISU KELESTARIAN PERSEKITARAN.indd 343 @ 23/1/2022 3:22:08 PM



®

Komuniti dan Isu Kelestarian Persekitaran

Mardiatno, D., Marfai, M. A., Rahmawati, K., Tanjung,
R., Rismawan S. Sianturi, & Mutiarni, Y., S. (2012).
Penilaian Multirisiko Banjir dan Rob di Kecamatan
Pekalongan Utara. Magister Perencanaan dan
Pengelolaan Pesisir dan Daerah Aliran Sungai (MPPDAS)
Program S-2 Geografi , Fakultas Geografi Universitas
Gadjah Mada Sekip Utara Jalan Kaliurang Bulaksumur
- Yogyakarta, 55281

Merz, B., J. Aerts, Arnbjerg-Nielsen. M. Baldi, A. Becker, A.
Bichet, G. Bloschl, L.M. Bouwer, A. Braue, F. Cioffi,
M. Delgado, M. Gocht, F. Guzzetti, S. Harrigan, K.
Hirschboeck, C. Kilsby, W. Kron, H. Kwon, U. Lall,
R. Merz, K. Nissen, P. Salvatti, T. Swierczynski,
U. Ulbrich, A. Viglione, P.J. Ward, M. Weiler, B.
Wilhelm & M. Nied,. (2014). Floods and climate:
emerging perspectives for flood risk assessment and
management. Nat. Hazards Earth Syst. Sci., 14, 1921-
1942, 2014 Diperoleh daripada www.nat-hazards-
earth-syst-sci.net/14/1921/2014/do0i:10.5194/
nhess-14-1921-2014

Othman, M. Y. H. (2010). Media Dan Isu Alam Sekitar. Jurnal
Hadhari 2(2): 1-17

Qiang, Z., Xihui, G., Vijay P. Singh, Lin, L., & DongDong, K.,
(2015). Flood-induced agricultural loss across China
andimpacts from climate indices. Global and Planetary
Change 139: 31-43. Diperoleh daripada http://dx.doi.
org/10.1016/j.gloplacha.2015.10.006  0921-8181/©
2015 Elsevier B.V. All rights reserved Rahman, H. A.
(2007). Suatu Tinjauan Terhadap Permasalahan Banjir
Kilat di Lembah Klang.Dibentangkan di Persidangan
Geografi 8-9 September 2007, anjuran UPSI

Rosyidie, A. (2013). Banjir: Fakta dan Dampaknya, Serta
Pengaruh dari Perubahan Guna Lahan. Jurnal
Perencanaan Wilayah dan Kota, 24(3): 241 - 249

344

KOMUNITI DAN ISU KELESTARIAN PERSEKITARAN.indd 344 @ 23/1/2022 3:22:08 PM



®

Bab 14: Strategi Adaptasi Komuniti Dataran Banjir: Pendekatan Ke Arah
Kelestarian Persekitaran

Shah S. N. A. R., Fauzi, R., & Mohamad, J., (2015). Membina
Model Indeks kesejahteraan hidup penduduk bagi
Semenanjung  Malaysia. ©~ GEOGRAFIA  OnlineTM
Malaysian Journal of Society and Space 11 issue 4 (87
- 96) 87 © 2015, ISSN 2180-2491

Talata S. N. A. (24 November 2014). Beaufort Dilanda Banjir.
Utusan Online Zamhari, S. K. & Peruma, P. (2016).
Cabaran dan strategi ke arah pembentukan komuniti
lestari. GEOGRAFIA OnlineTM Malaysia Journal of
Society and Space, 12(12): 10-24. © 2016, ISSN 2180-
2491

United Nations, Department of Economic and Social Affairs,
Population Division. (2017). World Population
Prospects: The 2017 Revision. New York: United
Nations

Wisner Blaikie, B. P., Cannon, T., & lan, D. (2004). At Risk,
Natural Hazards, people’s vulnerability and disasters.
Routledge, London

Zhang, D., Zhou, L., & Nunamaker Jr, J. F. (2002). AKnowledge
Management FrameworkFor The Support Of Decision
Making In Humanitarian Assistance/Disaster Relief.

Knowledge Of Information System, 4(3): 370-385

345

KOMUNITI DAN ISU KELESTARIAN PERSEKITARAN.indd 345 @ 23/1/2022 3:22:08 PM



BAB 15
MELEPASKAN BATON KELESTARIAN
PERSEKITARAN DARI GENERASI
BABY BOOMERS, X, MILLENIAL
KE Z HINGGALAH KEPADA ALFA:
CABARAN DAN PENYELESAIAN

Eliani Ezani

PENDAHULUAN

Sumber alam semula jadi seperti air, tanah, udara, mineral
dan bahan api fosil merupakan satu sistem yang menyokong
kehidupan manusia dan dikaitkan dengan konteks
kelestarian. Namun jika komponen fizikal dan biologi sistem
ini terjejas melalui penggunaan bahan atau tenaga yang
berlebihan daripada kapasiti semula jadinya, maka ianya
akan mengakibatkan kesan pencemaran udara, air dan tanah.
Menurut Laporan Risiko Global yang dikeluarkan Forum
Ekonomi Sedunia pada tahun 2018, ancaman alam sekitar
pada tahap tertinggi diramal mengakibatkan kemusnahan
terbesar dalam masa 10 tahun akan dating (NADMA, 2018).
Ini termasuklah peristiwa cuaca ekstrem dan bencana
alam, kegagalan mengurangkan perubahan iklim, krisis air,
kehilangan biodiversiti serta pencemaran udara dan tanah.
Situasi ini jelas menunjukkan kepentingan mengurangkan
risiko global bagi menjamin alam sekitar yang sihat dan
memelihara satu-satunya planet kita untuk kelestarian dan
kelangsungan akan datang.

Pada tahun 2017, Worldometer mengganggarkan populasi
penduduk dunia adalah seramai 8.5 billion orang, ini
menggambarkan tekanan yang diberikan kepada ekosistem
yang semakin merosot dan rapuh. Menurut World Wildlife
for Nature (WWF) (2016), kemusnahan alam sekitar telah
diperakui melalui kesan aktiviti manusia, maka, usaha perlu

BAB 16
KOMUNITI PERLU BERUBAH DEMI
KELESTARIAN PERSEKITARAN

Haliza Abdul Rahman

Kesedaran akan pentingnya pemuliharaan alam sekitar
mula bangkit di dunia ekoran daripada krisis alam sekitar
yang melanda. Menurut Zaini (1992) kesedaran ini begitu
menyerlah sepanjang abad ke-20 sehingga mempengaruhi
pelbagai bidang kehidupan, malah kemunculannya menjadi
alternatif kepada pembentukan tata baru dunia atau new
world order. Lantaran itu, usaha menyedarkan manusia
tentang peri pentingnya alam sekitar kepada kehidupan
mereka bukan hanya didorong oleh perlunya kehidupan
tetapi juga keseimbangan yang menjadi faktor kelangsungan
kehidupan. Maka, pemikiran berteraskan alam sekitar dilihat
mempunyai daya tolakan yang dominan untuk menentukan
arah segala aspek kehidupan bagi mencapai matlamatnya.
Hal ini kerana pemikiran seperti ini mampu mempengaruhi
gerak tindak serta arah tuju dalam membina corak dan tren
pembangunan yang menekankan kesejahteraan alam sekitar
melalui dua elemen utama iaitu, kekaguman terhadap
keindahan dn kepentingan alam sekitar dan keprihatinan
terhadap kemusnahannya.

Menyantuni alam sekitar dapat menjamin kelestarian
alam sekitar yang berterusan untuk faedah generasi masa
kini mahupun masa hadapan. Lantaran, komuniti perlu
berperanan, bertanggung jawab dan melaksanakan amanah
sebaik mungkin untuk memakmurkan alam dengan terus
aktif memelihara dan memulihara persekitaran. Dalam
menjalankan amanah ini, komuniti boleh merujuk kepada
al-Quran dan hadis yang ternyata banyak menyentuh perihal
kepentingan dan kaedah pelestarian alam sekitar agar
menjadi pedoman dalam merancang dan melaksanakan
tugas melindungi alam ini. Jelasnya gaya hidup lestari perlu
dijadikan sebagai kerangka ibadah. Daripada Abu Said al-

untuk menjaga dan memelihara alam sekitar sebagaimana
ia telah memberi pelbagai manfaat kepada kita berabad
lamanya. Ingatlah!, menjaga kebersihan alam sekitar
perlu berakar umbi dari komuniti, lantaran setiap anggota
masyarakat perlu mempunyai kesedaran yang tinggi dalam
menjaga kebersihan dan kelestarian persekitaran. Setiap
anggota masyarakat perlu sedar bahawa usaha pemuliharaan
patut menjadi teras dalam diri masing-masing, kerana
kesedaran dalam diri setiap individu adalah sangat penting.
Jika semua anggota masyarakat bertanggungjawab dalam
memainkan peranan masing-masing dan bekerjasama untuk
menyelamatkan alam sekitar, pastinya alam sekitar akan
dapat diselamatkan dan dipelihara sepenuhnya. Maka,
setiap individu dalam komuniti perlu memastikan kesihatan
dan kesejahteraan alam sekitar terpelihara, antaranya
dengan mengelakkan pembaziran sumber alam secara tidak
terkawal. Perkara ini sangat mustahak kerana, segala tindak
tanduk, keputusan dan tindakan yang direncanakan pada
hari ini akan memastikan khazanah alam yang sangat bernilai
ini dapat dikekalkan keseimbangannya dan dipelihara
kelestariannya demi kelangsungan kehidupan generasi masa
hadapan.

